
 
 

GI-632 BEASAIN-BERGARA ARDATZA  
  

ARGISAO TUNELAREN (900 metro) ZULAKETA FASEA 
ERABAKIORRA IZANGO DA ZUMARRAGA/URRETXU-LEGAZPI 

LOTUNEKO ZATIAREN ERAIKUNTZA PROZESUAN 
 

  
  
BEASAIN-BERGARA (DURANGO) ARDATZA 
ZUMARRAGA – URRETXU/LEGAZPI zatia 
Udalerriak: Zumarraga – Urretxu - Legazpi  
Luzera: 2,1 kilometro 
Obra-aurrekontua: 47,1 milioi euro  
Kontratista: Amenabar – Brues y Fernández ABEEa 
Lanen zuzendaritzaren aurrekontua: 2,3 milioi euro 
Lanen zuzendaritza: Euroestudios 
Egitura nagusiak: -Argisao tunela (900 m.) 
                                      -Urolako bidezubia (266 m.) 
                                      -Urretxu-Legazpi lotunea 
                                      -4 azpiko pasabide  
  
  
    Gipuzkoako Foru Aldundiak, Bidegi Gipuzkoako Azpiegituren Agentziaren bidez, 
pauso berri bat eman du Beasain-Bergara (Durango) ardatzaren eraikuntza 
prozesuan Argisao tunelaren zulaketarekin. Tunel hau Zumarraga-Urretxu-Legazpi 
saihesbidea eraikitzeko obrek gainditu behar duten oztopo nagusia da. 2,1 
kilometroko luzera duen errepide berri honek gaur egun zerbitzuan dagoen 
Zumarraga Ekialdeko GI-632 zatia Urretxu-Legazpi lotune berriarekin lotuko du.  
  
 Saihesbideak oso lur-eremu malkartsua zeharkatu behar du eta horregatik, bere 
ibilbidearen erdia baino gehiago tunelen bidez edo bidezubien gainetik egiten da: 
Argisao tunela (900 m.) eta Urola gaineko bidezubia (266 m.) dira egitura nagusiak. 
Orografia zailtasun hauen eraginez proiektuaren kostua garaia da, 47,1 milioi 
euroko aurrekontuarekin.  
  
  
 
 



 
 
  Obrak 2007ko udazkenean hasi ziren eta denbora honetan zehar 900 metroko 
luzera duen Argisao tunela zulatzea lortu da eta Urolako bidezubiaren 
egikaritzearen %50a osatu da. Lur-mugimenduei dagokionez berriz, %40tik gorako 
egikaritze-maila lortu da.  
      
   Proiektuaren oinarria den zatiak 2.182 metroko enbor-luzera du eta 80 km/h-ko 
proiektu-abiadura ezaugarriekin diseinatua izan da. Zumarragako gaurko lotunean, 
ekialdetik hasten da eta Beasaindik udalerri honetaraino dagoeneko egina dagoen 
zatiarekin bat egiten du. Azkenik Legazpin amaitzen da, zatiaren mendebaldeko 
muturrean Urretxu-Legazpi lotunearen egikaritzarekin.    
  
 Lotune honetatik Beasaindik eta Beasainerako mugimenduen adarrak eraikiko 
dira. Bergaratik eta Bergararako mugimenduetarako adarrak zeharkako ardatz 
honen hurrengo zatiaren baitan daude aurreikusita, bidea Bergararaino osatuko 
duen zatia, hain justu. 
 
 Dena den, proiektu honetan, lotune osoaren konponbidea aztertu da trazatu-
proiektu mailan bere egingarritasuna bermatu eta Deskargako tunelarekin bat 
etorriko dela ziurtatuz, handik gertu eraikiko baita Bergara-Urretxu hurrengo tartea.   
  
   Bide berria eta egungo GI-632 errepidea, biribilgune baten bidez lotuko dira. 
Lotunearen egikaritza, adarren malden egokitzapena eta handik gertu aurkitzen 
diren tuneletarako instalazio eta zerbitzuak hartuko dituzten plataformen kokalekua 
kontutan hartuta, derrigorrezkoa da gaur egungo errepidearen desbideratzea eta 
honi jarraipena emango zaio aipatutako biribilgune horren bidez.   
  
 Lotunea eta aipatutako ubidearen eskuin hegalean oinarritzen den autobidearen 
enborreko zatiaren ondoren Urola bailarara iristen gara, eta bertatik igarotzen dira 
GI-2630 eta Madril-Irun trenbidea.  
            
 266 metroko luzera duen bidezubi bikoitz batek bailararen eskuin hegaleraino 
heltzeko aukera ematen du aipatutako errepidea, trenbidea, altzairu-fabrikako 
instalazioak eta Urola ibaiaren ubidea gurutzatu ostean. Hormigoi armatuzko eta 
zimendu zuzeneko zutabeak ditu eta oholaren egitura, ertz iraunkorreko altzairuzko 
kutxa eta hormigoizko lauza artekoa da. Sei bao ditu bidezubi bakoitzeko eta argi 
aldakorrak ditu zeharkatzen dituen azpiegitura eta instalazioak libratzeko zutabeak 
ongi egokitu daitezen lortzeko. Gehienezko argia 57 metrokoa da. Plantan ikusita, bi 



 
galtzadak banantzen doaz Argisao tuneleko mendebaldeko ahora behar besteko 
tartearekin iristeko. 
  
   Bidazubiaren amaiera baino 50 metro lehenago, norabide bakoitzeko 900 metroko 
luzera duen Argisao tuneralen mendebaldeko ahoa kokatzen da. Bere egikaritza eta 
sostengua sistema austriar berri batean oinarrituta dago. Lau sostengu mota 
aurreikusten dira lur-motaren arabera eta indusketaren faseen araberako 
seinaleztapena. Ondoren, tunel osoan, hormigoizko estaldura bat ipintzen da. 
Proiektua tunel hauen instalazio osoekin amaitzen da, Europako araudiak agintzen 
duen bezala.    
  
    Tunelaren ekialdeko irteeran, 450 metrotara, Zumarragako lotunea aurkitzen da 
eta 600 metrotara berriz, zati honen enborraren amaiera eta dagoeneko eraikita eta 
zerbitzuan dagoen zatiarekin lotunea. Zumarragako lotune hau egiteko aurreko 
zatiko obretan beteta geratu zen ibar bat aprobetxatzen da. Tronpeta forman garatu 
da eta hiru mugimendu ahalbidetzen ditu, izan ere, laugarrena, aurreko zatian egin 
da eta GI-631 eta GI-632 arteko bide lotunea aprobetxatzen du.   
  
     
 
 

 
 




